
				HEZKUNTZA, HIZKUNTZA POLITIKA ETA KULTURA SAILA

				1305

				EBAZPENA, 2015eko martxoaren 5ekoa, Lanbide Heziketako sailburuordearena, zeinaren bidez esleitzen baitira Hezkuntza, Hizkuntza Politika eta Kulturako sailburuaren 2014ko abenduaren 18ko Aginduaren bidez araututako laguntzak. Agindu horren bidez, berrikuntza- eta ekintzailetza-proiektuak egiteko diru-laguntzetarako deia egiten zaie Lanbide Heziketako heziketa-zikloak 2014-2015 ikasturtean ematen dituzten itunpeko ikastetxeei eta udal-titulartasuneko ikastetxe publikoei.

				Hezkuntza, Hizkuntza Politika eta Kulturako sailburuaren 2014ko abenduaren 18ko Aginduaren 11. eta 12. artikuluek diotenez (agindu horren bidez, berrikuntza- eta ekintzailetza-proiektuak egiteko diru-laguntzetarako deia egiten zaie Lanbide Heziketako heziketa-zikloak 2014-2015 ikasturtean ematen dituzten itunpeko ikastetxeei eta udal-titulartasuneko ikastetxe publikoei), Lanbide Heziketako sailburuordeak eman behar du ebazpena, Balorazio-batzordearen proposamenez, agindu horren babesean aurkeztutako eskariei buruz. Horretarako, sei hilabeteko epea izango da, aipatutako agindua argitaratu eta hurrengo egunetik hasita. Bitarteko elektroniko bidez jakinaraziko zaie ebazpenaren berri ikastetxe interesdunei, eta, halaber, Euskal Herriko Agintaritzaren Aldizkarian argitaratuko da, jakinarazpen-ondorioetarako, laguntza jasoko duten onuradunak zein diren eta zenbat diru jasoko duten zehaztuta.

				Hori guztia kontuan hartuta, hau

				EBAZTEN DUT:

				Lehenengoa: balorazio-batzordeak proposatuta, diru-laguntzak ematea bi eranskinetan zerrendatzen diren ikastetxe onuradunei, berrikuntza- eta ekintzailetza-proiektuak egin ditzaten, betiere aginduaren 4. eta 8. artikuluetan ezarritako irizpideei jarraikiz.

				Bigarrena: gainerako betekizunei dagokienez, aintzat hartuko da Hezkuntza, Hizkuntza Politika eta Kulturako sailburuaren 2014ko abenduaren 18ko Aginduan ezarritakoa (abenduaren 26ko EHAA). Agindu horren bidez, berrikuntza- eta ekintzailetza-proiektuak egiteko diru-laguntzetarako deia egiten zaie Lanbide Heziketako heziketa-zikloak 2014-2015 ikasturtean ematen dituzten itunpeko ikastetxeei eta udal-titulartasuneko ikastetxe publikoei.

				AZKEN XEDAPENA

				Ebazpen honen aurka, gora jotzeko errekurtsoa aurkeztu ahal izango zaio Hezkuntza, Hizkuntza Politika eta Kulturako sailburuari, hilabeteko epean, ebazpen hau ikastetxeei jakinarazten zaienetik aurrera.

				Vitoria-Gasteiz, 2015eko martxoaren 5a.

				Lanbide Heziketako sailburuordea,

				JORGE ARÉVALO TURRILLAS.

